Парламент Мәжілісінің депутаттары - «Нұр Отан» партиясының депутаттық фракциясының мүшелері Жамбыл облысының сайлаушыларымен кездесуде  
22 тамыз күні, Парламент Мәжілісінің депутаттары - «Нұр Отан» партиясының депутаттық фракциясының мүшелері З.Аманжолова, Б.Хаменова, Н.Дулатбеков жұмыс жоспарларына сәйке Жамбыл облысына келді. Сапар барысында депутаттар аймақтағы әлеуметтік және өнеркәсіптік нысандарды аралап, өңір тынысымен танысты. 
Жұмыс сапары барысында депутаттар бірінші кезекте Жамбыл ауданы Еңбек ауылдық округіндегі «Даму» ЖШС-де болып қайтты. Аталмыш серіктестік жұмыртқа бағытындағы құс фабрикасы халыққа таза әрі сапалы өнім ұсынып отыр. Жоба 2015-2019 жылдарға арналған Қазақстан Республикасының индустриалды-инновациялық даму мемлекеттік бағдарламасы аясында жүзеге асырылып отыр. 914 млн теңгені құраған жобаның жылдық қуаттылығы – 63 млн. дана жұмыртқа болады деп жоспарлануда. 

        Сапарын жалғастырған халық қалаулылар атбасын Аса ауылы Байтерек массивінен тұрғын үй кезегіндегі азаматтарға берілген көп пәтерлі тұрғын үйдің жұмысымен танысты. Депутаттар «Нұрлы жер» бағдарламасы бойынша салынып жатқан көп пәтерлі тұрғын үйдің құрылыс жұмыстарына және сапасына назар аударды. Сондай-ақ депутаттар Президенттің бастамасы аясындағы құрылған «7-20-25» бағдарламасында тілге тиек етті.
«Елбасы бастамасының бірінші бағыты бойынша жасақталған                      «7-20-25» бағдарламасы әр отбасыға үлкен мүмкін береді. Баспаналы болу үшін алғашқы жарнаның көлемі де 20 пайызға дейін төмендетілген. Бұл тұрғындар үшін теңдесіз мүмкіндік. Жергілікті әкімдікке, жауапты мемлекеттік органдарға осы бағдарламаның артықшылықтары жайлы халықты кеңінен ақпараттандыру жұмыстарын жандандыру қажет» - деді, Б.Хаменова тұрғындармен кездесу барысында.

 Кейін, депутаттар аудандық «Рухани жаңғыру» жобалық офисінің жұмысымен және аудан орталығындағы Б.Момышұлы атындағы орта мектебінің 2018 жылығы оқу жылына дайындығымен танысты.

        Сапар соңында нұротандықтар Орталық емхананың қызметкерлерімен кездесу өткізіп, емханаға келушілермен әңгімелесіп, өңірге іс-сапармен келу мақсатын жеткізіп, емхана көрсететін қызмет сапасын сұрастырды. 
